
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ <<Հայաստանի Հանրապետության կառավարությանն առընթեր Հայաստանի Հանրապետության ոստիկանության ստորաբաժանումների կողմից Հայաստանի Հանրապետության անունից պայմանագրային հիմունքներով պահպանության ԵՎ անվտանգության գծով իրականացվող ծառայությունների մատուցում>> ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2018  ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 29-ի թիվ 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի ընդունման անհրաժեշտությունը պայմանավորված է պայմանագրային հիմունքներով, օբյեկտների և գույքի պետական պահպանությունն ու անվտանգությունն ապահովող ՀՀ ոստիկանության ստորաբաժանումների 2018 թվականի արտաբյուջետային միջոցների եկամուտների (մուտքերի) և ծախսերի (ելքերի) նախահաշիվները օրենսդրությամբ սահմանված կարգով և ժամկետում հաստատելու  հանգամանքով:
2. Ընթացիկ իրավիճակը և առաջարկվող կարգավորման բնույթը
«Ոստիկանության մասին» ՀՀ օրենքով սահմանված կարգով  ոստիկանությունը պարտավոր է. 

«Ապահովել, այդ թվում`  պայմանագրային հիմունքներով, օբյեկտների և գույքի պետական պահպանությունը, վերահսկել այլ կազմակերպությունների կողմից այդ ուղղությամբ իրականացվող գործունեությունը, հայտնաբերված թերությունների վերացման նպատակով տալ պարտադիր կատարման ենթակա կարգագրեր» և այլն: Ոստիկանության նշված պարտավորությունը իրականացվում է ՀՀ ոստիկանության պետական պահպանության գլխավոր վարչության  (այսուհետ` ՊՊԳՎ) և ենթակա 42 ինքնուրույն կառուցվածքային ստորաբաժանումների (ենթակա հիմնարկների), ՀՀ ոստիկանության զորքերի հայկական ատոմային էլեկտրակայանի պետական պահպանության առանձին գումարտակի (այսուհետ` ՈԶ), ՀՀ ոստիկանության Երևան քաղաքի վարչության պարեկապահակետային ծառայության  միջոցով:

Տվյալ ծրագրի գծով արտաբյուջետային միջոցները  գոյանում են  տնտեսվարող սուբյեկտների հետ կնքած և կնքվող պայմանագրերի հիման վրա պետական պահպանության և անվտանգության ծառայությունների դիմաց սահմանված սակագների շրջանակներում գանձվող գումարներից:

Պետական պահպանության և անվտանգության ապահովման առկա և նախատեսվող  պայմանագրերի գծով արտաբյուջետային միջոցների ընդամենը մուտքերի 2018 թ.-ի  ծրագրային ցուցանիշը  նախատեսվում է սահմանել 7192.8 մլն. դրամ, որը 2017թ-ի ծրագրային 7267,2 մլն. դրամ (2017թ-ի փաստը` 7237.7 մլն. դրամ) ցուցանիշից պակաս է 74.4 մլն. դրամով կամ 1.0 %-ով:
Ընդամենը մուտքերի կառուցվածքը, ըստ ՀՀ կառավարության 24.02.2005թ.-ի № 265-Ն որոշման հիման վրա բացված արտաբյուջետային միջոցների հաշիվներ տնօրինող ստորաբաժանումների, հետևյալն է.

· ՀՀ ոստիկանության պետական պահպանության գլխավոր վարչություն` 6750.5 մլն. դրամ  կամ ամբողջի` 93.85%-ը,

· ՀՀ ոստիկանության զորքեր` 404.3 մլն. դրամ, ամբողջի` 5,62 %-ը,

· ՀՀ ոստիկանության Երևան քաղաքի վարչություն և Քրեական հետախուզության գլխավոր վարչության անչափահասների հետ տարվող աշխատանքների բաժանմունք (այսուհետ՝ ՀՀ ոստիկանության այլ ստորաբաժանումներ)`  38.0 մլն. դրամ կամ ամբողջի` 0.53 %-ը:

2018թ.-ի արտաբյուջետային միջոցների ելքերը (ծախսերը)` ներառյալ տարեսկզբի 220.2 մլն. դրամ մնացորդը, նախատեսվում է սահմանել 7413.0 մլն. դրամ, որը 2017թ-ի ծրագրային 7423.9 մլն. դրամ (2017թ.-ի փաստը` 7174.7 մլն. դրամ) ցուցանիշից պակաս է 10.9 մլն. դրամով կամ 0.1 %-ով:
Ծախսերը, ըստ արտաբյուջետային հաշիվներ տնօրինող ստորաբաժանումների հետևյալն են.

· ՀՀ ոստիկանության պետական պահպանության գլխավոր վարչության ստորաբաժանումներ` 6936.8 մլն. դրամ կամ ամբողջի` 93.6 %-ը,

· ՀՀ ոստիկանության զորքեր` 433.7 մլն. դրամ, ամբողջի` 5,8%-ը,

· ՀՀ ոստիկանության այլ ստորաբաժանումներ` 42.5 մլն. դրամ կամ ամբողջի` 0.6 %-ը:

Ստորև ներկայացվում են ոստիկանության 2018թ.-ի արտաբյուջետային միջոցների եկամուտների և ծախսերի ծրագրային ցուցանիշների հիմնավորումները` ըստ արտաբյուջետային հաշիվներ տնօրինող ստորաբաժանումների.

1) ՊՊԳՎ ստորաբաժանումների կողմից պահպանվող օբյեկտների թվաքանակը 2018 թ.-ի փետրվարի 1-ի դրությամբ կազմել է 4188 միավոր, որից կայուն ոստիկանական և ռազմականացված պահակետերի (ներառյալ երթուղի և ուղեկցում)  միջոցով` 1106, կենտրոնացված պահպանության դիտակետի միջոցով` 3082, որից պահպանության ծառայության դիմաց գանձվող ամսական պայմանագրային գումարները համապատասխանաբար կազմում են` 455.54 մլն. դրամ և 107.0 մլն. դրամ, ընդամենը 562.54 մլն. դրամ, տարեկան հաշվարկով` 6 750.5 մլն. դրամ:

  2018թ-ին եկամուտը համեմատած 2017թ.-ի ծրագրային 6830.9 մլն. դրամ (2017թ-ի փաստը` 6797.4 մլն. դրամ) ցուցանիշի հետ նվազել է 80.4 մլն. դրամով կամ 1.2 %-ով:

 Մուտքերի ոչ էական չափով նվազումը հիմնականում պայմանավորված է առանձին տնտեսավարող սուբյեկտների կողմից  պահպանության և անվտանգության ապահովման ծառայությունների ձեռք բերման նախապատվությունը  մասնավոր հատվածի լիցենզավորված  ընկերություններին վերապահելու հանգամանքով: 
2018թ-ի ելքերը`  ներառյալ տարեսկզբի 186.3 մլն. դրամ մնացորդը, նախատեսվում է սահմանել 6936.8 մլն. դրամ, որը  համեմատած 2017 թ-ի ծրագրային 6957.8 մլն. դրամի (2107թ-ի փաստ` 6738.5 մլն.դրամ) հետ պակաս է 21.0 մլն. դրամով կամ 0.3 %-ով:  

  Ծախսերի գերակշիռ մասը` 99.7%-ը, գումարով` 6917.4 մլն. դրամը` ընթացիկ, իսկ 0.3%-ը` 19.4 մլն. դրամը` ոչ ‎ֆինանսական ակտիվների գծով (կապիտալ) ծախսերն են: 

   Ընթացիկ ծախսերի 89.9 %-ը, 6222.0 մլն. դրամ գումարով` աշխատանքի վարձատրության, դրան հավասարեցված միջոցների և նպաստների (արձակման միանվագ դրամական օգնություններ և այլն) նպատակային հատկացումներն են, իսկ 10.1 %-ը, 695.4 մլն. դրամ գումարով` համակարգի կենսաապահովման մյուս բոլոր ընթացիկ ծախսերը: 

Կապիտալ ծախսերի 67 %-ը՝ գումարով 13.0 մլն. դրամ, նախատեսվում  է ուղղել  վարչական սարքավորումների, 16.0%-ը` գումարով 3.1 մլն. դրամ` թվով 7 հովվաշան ձեռքբերմանը, 8.7 %-ը` գումարով 1.7 մլն. դրամ՝ ՊՊԳ վարչության Երևան քաղաքի Զոհրապի փողոց 120 հասցեում նոր շնաբուծարանի շենքի կառուցման աշխատանքների տեխնիկական և հեղինակային հսկողության ծառայությունների ձեռքբերմանը, իսկ 8.2%-ը` գումարով` 1.6 մլն. դրամ` անհրաժեշտ նախագծանախահաշվային փաստաթղթերի ձեռքբերմանը: 
Ընթացիկ ծախսեր.
1.1 Աշխատողների աշխատավարձեր և հավելավճարներ  (4111 հոդված)՝  6189.8 մլն դրամ:
Աճը նախորդ տարվա՝ 2017 թ-ի  նախահաշվային՝  5 852.5 մլն. դրամի հետ կազմում  է   337.3 մլն. դրամ կամ 5.8 %: Հրաձիգների թիվը նախատեսվում է ավելացնել 163-ով պայմանավորված արտաժամյա աշխատանքի և հերթապահության ներգրավման նոր գրաֆիկներին համապատասխան ռազմականացված պահակետերի շուրջօրյա և աշխատաժամանակի այլ ռեժիմներով հերթափոխային  ծառայության պատշաճ կազմակերպման հանգամանքով: Բացի այդ տեխսպասարկող անձնակազմի, մասնավորապես կենտրոնացված պահպանության դիտակետի օպերատորների թիվը նախատեսվում է ավելացնել 50-ով պայմանավորված  դրանց միջոցով պահպանվող օբյեկտների թվի շուրջ 5.5 %-ով կամ 160-ով ավելացման հանգամանքով : 

Աշխատավարձի ֆոնդի հաշվարկները կատարվել են ՀՀ Աշխատանքային օրենսգրքի 139-րդ, 180-րդ և 184-րդ հոդվածների,  «Պետական պաշտոններ զբաղեցնող անձանց վարձատրության մասին»  և <<Նվազագույն ամսական աշխատավարձի մասին>> ՀՀ օրենքների, ինչպես նաև  ՀՀ Կառավարության 2014 թվականի հուլիսի  3-ի  թիվ 670- Ն , թիվ 710-Ն  և թիվ 737-Ն որոշումների հիման վրա: 
1.2 Էներգետիկ  ծառայություններ (4212 հոդված)՝  44.9 մլն դրամ:
2017 թվականի ծրագրային  44.5 մլն. դրամ հատկացումների համեմատությամբ ավելացել է 0.4 մլն  դրամի չափով կամ 0.9 %-ով: Այն ամբողջությամբ վերագրվում է էլեկտրաէներգիայի գծով ծախսերին. 2018թ.-ին՝ 824358.8 կՎտ/ժ, գումարով`  36.0 մլն. դրամ, 2017թ.-ին՝ 818239  կՎտ/ժ, գումարով` 35.6 մլն. դրամ: Աճը՝ 6119.8 կՎտժ (1.1) կամ 0.4 մլն. դրամ, պայմանավորված է ՊՊԳ վարչության Երևան քաղաքի Զոհրապի փողոց 120 հասցեում շնաբուծարանի նոր վարչական շենքի շահագործման հանձնման հանգամանքով:
2018թ-ի համար բնական գազի ծախսը նախատեսվել է 63522 խ/մ, գումարով` 8.8 մլն. դրամ, որը համեմատած 2017 թ-ի հետ փոփոխության չի ենթարկվել :
Հաշվարկների համար հիմք է հանդիսացել ՀՀ կառավարության 2005 թվականի ապրիլի 28-ի «Հայաստանի Հանրապետության պետական բյուջեի նախագծում Հայաստանի Հանրապետության պետական մարմինների գծով բյուջետային ծախսերի առանձին տեսակների` ջեռուցման, վառելիքի և էլեկտրաէներգիայի ձեռքբերման ծավալների հաշվարկման հիմքում դրվող նորմաները հաստատելու մասին» թիվ 629-Ն որոշմամբ սահմանված նորմանները, ՀՀ հանրային ծառայությունները կարգավորող հանձնաժողովի 2016 թվականի հունիսի 24-ի ««Հայաստանի էլեկտրական ցանցեր» ՓԲ ընկերության կողմից սպառողներին վաճառվող էլեկտրական էներգիայի բախշման ծառայության մատուցման  սակագները սահմանելու և Հայաստանի Հանրապետության հանրային ծառայությունները կարգավորող հանձնաժողովի 2015 թվականի հունիսի 17-ի թիվ 174-Ն որոշումն ուժը կորցրած ճանաչելու մասին»» թիվ 192-Ն որոշմամբ սահմանված էլեկտրաէներգիայի սակագները,  ՀՀ հանրային ծառայությունները կարգավորող հանձնաժողովի 2016 թվականի նոյեմբերի 25-ի ««Գազպրոմ Արմենիա» փակ բաժնետիրական ընկերության կողմից սպառողներին վաճառվող բնական գազի սակագները սահմանելու և Հայաստանի Հանրապետության հանրային ծառայությունները կարգավորող հանձնաժողովի 2016 թվականի մայիսի 31-ի N 139-Ն որոշումն ուժը կորցրած ճանաճելու մասին»»  որոշումները:

 Էներգետիկ ծառայությունների ձեռքբերումները նախատեսվում են իրականացնել մեկ անձից  <<ՄԱ>> գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 1-ին տողը՝ բնական գազի մատակարարում և գազասպառման համակարգերի տեխնիկական սպասարկում և 2-րդ տողը՝ էլեկտրաէներգիայի մատակարարում:
1.3 Կոմունալ ծառայություններ (4213 հոդված)`   3.6 մլն դրամ:

Կոմունալ ծառայությունների գծով ծախսերը  նախատեսվում է սահմանել 2017 թ.-ի չափով:   Ջրամատակարարման, ջրահեռացման և կեղտաջրերի մաքրման  ծախսերը նախատեսելիս, հիմք է ընդունվել առկա սակագինը՝ խ/մ 180 դրամ գնով : 
Ծառայությունների ձեռքբերումները նախատեսվում են իրականացնել մեկ անձից  <<ՄԱ>> գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 3-րդ տողը՝ ոռոգման, խմելու (խողովակաշարերով), տեխնիկական և արդյունաբերական ջրի մատակարարում: 
1.4. Կապի ծառայություններ    (4214 հոդված)՝ 156.6 մլն դրամ:
Նախատեսվող գումարը համեմատած 2017 թվականի ծրագրային 135.9 մլն. հետ ավելացել է 20.7 մլն. դրամով կամ 15.2 %-ով, որը հիմնականում պայմանավորված է պահպանվող օբյեկտների անվտանգության ապահովման կենտրոնացված ազդարարման համակարգի ընդլայման հանգամանքով (2017թ-ի 108.3 մլն դրամի դիմաց 2018թ-ին նախատեսվումէ 129.0 մլն դրամ):

2017 թ.-ին նշված համակարգով, ամսական 3500 դրամ ծառայության վճարով, ներառյալ համակարգի տեխնիկական սպասարկումը, ապահովվում է 2579 օբյեկտի պետական պահպանությունը:  2018թ-ին նախատեսվում է այդ օբյեկտների թիվը հասցնել 3071 –ի, որի համար նույն գնով և պայմաններով նախատեսվում է 129.0 մլն դրամ կամ 2017 թ.-ից 20.7 մլն. դրամով՝  19.1%-ով ավելի:

Նշված հոդվածով 3.8 մլն դրամ նախատեսվում է ուղղել GPS ծառայության (ավտոմոբիլային տրանսպորտի վերահսկման համակարգի) ծեռքբերմանը` մեկ միավորի համար ամսական 4000 դրամ գնով ( 2017 թ-ին՝ 4.0 մլն դրամ): Համակարգի ներդրումը 80 ավտոմեքենաներում, հնարավորություն է տալիս էլեկտրոնային քարտեզի վրա որոշել և ցուցադրել տրանսպորտային միջոցների աշխարհագրական դիրքը,  տրանսպորտային միջոցի անցած ճանապարհը, շարժման ուղղությունը և արագությունը: 

Համակարգը իր մեջ ներառում է նաև տագնապի ազդարարման հնարավորություն, հասցեների փնտրման համակարգ, շարժական օբյեկտների խմբավորման և առանձին դիտման հնարավորություն, երթուղայնացման ֆունկցիա (օպտիմալ ճանապարհի և դրա երկարության որոշում և ցուցադրում), կամայական կետեր ստեղծելու և մեքենաների հետագծերը դրանց հետ համեմատելու հնարավորություն (ըստ սահմանված նորմատիվների՝ շառավիղ, կանգառի ժամանակ), մեքենայից ստացվող տեղեկատվության բացակայության ու դրա պատճառի որոշման հնարավորություն, վառելիքի ծախսի որոշման հնարավորություն (լ/ժ, կմ/ժ. չափորոշիչներով), ինչպես նաև գործակցի կիրառման հնարավորություն և այլն:
Փոստային ծառայությունների ձեռքբերման համար նախատեսված է 1.1 մլն դրամ:
Տեղային հեռախոսային ծառայությունների ձեռքբերման համար նախատեսվում է 9.3 մլն դրամ, որը համեմատած 2017թ-ի 11.0 մլն դրամի հետ նվազել է 1.7 մլն դրամով կամ 15.5 %-ով: Նվազեցումը պայմանավորված է այն հանգամանքով, որ պահպանվող օբյեկտների անվտանգության  ապահովման կենտրոնացված ազդարարման  համակարգի ներդրման արդյունքում կրճատվել է <<Յուքոմ>> ընկերության կողմից սպասարկվող հեռախոսահամարների քանակը:
Միջքաղաքային հեռախոսային ծառայությունների համար նախատեսվում է 8.5 մլն դրամ, որը համեմատած 2017թ-ի 8.8 մլն դրամի հետ նվազել է 0.3 մլն. դրամով կամ 3.4 %-ով:
Համացանցային ծառայությունների ձեռքբերման համար նախատեսված է 2.6 մլն դրամ (2017թ-ին 2.4 մլն դրամ): Նշված ծառայությունից 240.0 հազ. դրամ գումարով նախատեսվում է ձեռքբերել օպտիկամանրաթելային կապուղու գերարագ ինտերնետ՝ պայմանավորված պահպանվող օբյեկտների անվտանգության  ապահովման կենտրոնացված ազդարարման  համակարգի անխափան աշխատանքի հետ:
    Հոդվածում նախատեսված է նաև 2.2 մլն. դրամ՝ կարճ հաղորդագրությունների                         (sms) ուղարկման ծառայությունների ձեռքբերման համար: Նշված ծառայությունը հնարավորություն է տալիս ծառայության կազմակերպումը դարձնել առավել արդյունավետ, մասնավորապես՝ SMS կարճ հաղորդագրությունները մշակվում և առաքվում են հասցեատերերին ուղարկման պահից սկսած մինչև 5 րոպե ժամանակահատվածում: Տվյալ  ժամանակահատվածը կիրառվում է փակ խմբի բոլոր բաժանորդների նույնականացման մոդուլային քարտերի համար: Ավելին՝ ՊՊԳ վարչության ծրագրային ադմինիստրատորը հնարավորություն կունենա.

· ստեղծել, խմբագրել SMS կարճ հաղորդագրությունների տեքստեր,

· ստեղծել, խմբագրել SMS կարճ հաղորդագրությունների խմբեր,
· մուտքագրել, ներբեռնել տեքստային ձևաչափի ֆայլ՝ ըստ ստեղծված խմբերի համարների,

· ստեղծել, խմբագրել եռաստիճան օգտատերերի` համապատասխան խմբերի հետ աշխատանքի հնարավորությամբ,

· ուղարկված հաղորդագրությունների վերաբերյալ ստանալ անհրաժեշտ հաշվետվություններ՝ ըստ ժամանակահատվածի, ներբեռնված բոլոր հեռախոսահամարների և ստեղծված բոլոր խմբերի:

Համակարգի կողմից SMS հաղորդագրությունների առաքման կարգավիճակի վերաբերյալ հաշվետվության ձևավորումը և նրա տրամադրումը ՊՊԳՎ ադմինիստրատորին իրականացվում է SMS կարճ հաղորդագրությունների ուղարկման պահից սկսած մինչև 10 րոպե ժամանակահատվածում: Նշված ժամանակահատվածը կիրառելի է փակ խմբի բոլոր համարների համար: SMS հաղորդագրությունների համար տրամադրված հեռախոսահամարները փակ խմբի մեջ ունեն անսահմանափակ խոսելաժամանակ՝ առանց լրացուցիչ վճարի (ՀՀ տարածքում գտնվելու դեպքում): Տրամադրված հեռախոսահամարից լրացուցիչ ծառայություններից` զանգեր դեպի այլ բջջային ցանցեր, շարժական ինտերնետ և այլն, օգտվելու համար տվյալ Բաժանորդը պետք է կանխավճար կատարի: SMS կարճ հաղորդագրությունների ուղարկման ծառայությունների ձեռք բերումը  ՊՊԳ վարչությանը հնարավորություն կտա ավելի արդյունավետ կազմակերպել ծառայությունը, մասնավորապես`

-  կարճ ժամանակահատվածում ՊՊԳ վարչության և ենթակա ստորաբաժանումների ողջ անձնակազմին իրազեկել “Հավաք” ազդանշանի մասին` ըստ խմբերի հավաքի վայրի, ժամի և այլ անհրաժեշտ տեղեկությունների, և կազմել անհրաժեշտ հաշվետվություն իրազեկումն ստանալու վերաբերյալ,

- ՊՊԳ վարչության մոնիթորինգի կենտրոնի հերթապահի (ների) և օբյեկտի պահպանությունն իրականացնող տարածքային ստորաբաժանումների շարժական խմբերի միջև բջջային հեռախոսակապ հաստատել` օբյեկտից ստացված տագնապ ազդանշանի և օբյեկտի վերաբերյալ լրացուցիչ տեղեկություններ ստանալու,  հաղորդելու համար, 

- բնակավայրերից հեռու գտնվող պահպանվող տարածքների, օբյեկտների  պահակետերի վերակարգերի և ստորաբաժանման ղեկավարության, շարժական խմբերի միջև բջջային հեռախոսակապ հաստատել, քանի որ ռադիոկապը ռելիեֆի, տեխնիկական կամ այլ պատճառով բացակայում է: 

Ներկայումս այս հեռախոսազանգերը կատարվում են անձնական բջջային հեռախոսների միջոցով: 

SMS կարճ հաղորդագրությունների ուղարկման ծառայությունների ձեռք բերումը   կնպաստի անձնակազմի արագ իրազեկմանը, կնվազեցնի շարժական խմբերի ավելորդ մեկնումների քանակը:
ՊՊԳ վարչության կապը հասարակության հետ ամրապնդելու և նրա գործունեությունը առավել հասանելի դարձնելու նպատակով՝  նախատեսված է 0.2 մլն.դրամ՝  համացանցային էջի խմբագրման համակարգչային ծրագրային փաթեթների համար:

Տեղային հեռախոսային և միջքաղաքային հեռախոսային  ծառայությունների ձեռքբերումները նախատեսված է իրականացնել <<ՄԱ>> գնման գործընթացով՝ նկատի ունենալով այն հանգամանքը, որ նշված ծառայությունները կրում են շարունակական բնույթ, պայմանագրերը անժամկետ կնքված են 2010-2012թթ.՝ ՀՀ կառավարության N 168-Ն որոշման 32-րդ կետի 4-րդ մասի 3-րդ ենթակետի հիման վրա:
Փոստային ծառայությունների ձեռքբերումները նախատեսվում են իրականացնել մեկ անձից  <<ՄԱ>> գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի  14-րդ տողը՝ փոստային կապի ծառայություն:

1.5. Ապահովագրական ծախսեր  (4215 հոդված)՝  4.4 մլն դրամ:
Նախատեսվում է սահմանել 2017 թվականի չափով:  Հաշվարկները կատարելիս հիմք է ընդունվել <<Հայաստանի ավտոապահովագրողների բյուրո>> ԻԱՄ-ի կողմից սահմանված <<ԱՊՊԱ ոլորտում կիրառվող ապահովագրավճարների նվազագույն և առավելագույն չափերը՝ առանց կցորդի և կցորդով (բացառությամբ գյուղատնտեսական նշանակության կցորդների) ավտոտրանսպորտային միջոցների համար>> առավելագույն գները, հաշվի առնելով այն հանգամանքը, որ <<Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին>> ՀՀ օրենքի 2-րդ հոդվածով ավտոտրանսպորտային միջոցների օգտագործումից բխող պատասխանատվության պարտադիր ապահովագրության հետ կապված հարաբերությունները կարգավորվում են Հայաստանի Հանրապետության քաղաքացիական օրենսգրքով, սույն օրենքով, «Ապահովագրության և ապահովագրական գործունեության մասին» Հայաստանի Հանրապետության օրենքով, Հայաստանի Հանրապետության կենտրոնական բանկի (այսուհետ՝ Կենտրոնական բանկ) իրավական ակտերով, Բյուրոյի կանոններով և իրավական այլ ակտերով: 
    <<Ապահովագրական ծառայություններ>>-ի ձեռքբերումը նախատեսվում է իրականացնել մեկ անձից  <<ՄԱ>> գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 18-րդ տողը՝ <<Հայաստանի ավտոապահովագրողների բյուրո>> իրավաբանական անձանց միության կողմից սահմանված պահանջներին և նվազագույն սակագներին համապատասխան ավտոմեքենաների ապահովագրման ծառայությունների ձեռքբերում:
  1.6. Գույքի և սարքավորումների վարձակալություն (4216 հոդված)՝  4.5 մլն դրամ:
Սույն հոդվածում ինչպես 2017թ.-ին, այնպես էլ 2018թ.-ին ընդգրկված են ՊՊԳՎ  ստորաբաժանումների /Ապարանի, Ջերմուկի և Արմավիրի պահպանության բաժանմունքներ/ կողմից  վարչական շենքերի (460 քմ ընդհանուր տարածքով) վարձակալության վճարները` 2.5 մլն. դրամ: Միաժամանակ, տվյալ հոդվածում նախատեսվել է նաև  ՊՊԳ վարչության հաշվեկշռում հաշվառված հովվաշների ժամանակավոր կացության նպատակով ոչ բնակելի տարածքի վարձակալության վճարը` 1.3 մլն. դրամ և տարածքի վարձակալության մասով 2017թ-ին կուտակված պարտավորության մարման վճարը` 0.7 մլն. դրամ :
Հոդվածով նախատեսված ծախսը համեմատած 2017թ-ի 2.5 մլն դրամի հետ ավելացել է 2.0 մլն. դրամով կամ 80.0%-ով:

Ավելացումը պայմանավորված է այն հանգամանքներով, որ`

ա) ՊՊԳՎ Ապարանի պահպանության բաժինը ՀՀ կառավարությանն առընթեր պետական գույքի կառավարման վարչության հետ 2010թ.-ի փետրվարի 2-ին կնքված <<Ոչ բնակելի տարածքի վարձակալության>> պայմանագրի համաձայն վարձակալել է ՀՀ Արագածոտնի մարզի Ապարան քաղաքի Գայի 5 հասցեում գտնվող վարչական շենքի ոչ բնակելի տարածքը, սակայն վերջինիս կողմից տրամադրված տարածքի դիմաց, պայմանագրի համաձայն՝  վարչական ակտեր չներկայացնելու պայմաններում, բաժինը հնարավորություն  չի ունեցել վճարումներ կատարել, որի արդյունքում պարտավորությունը 2017թ-ի համար կազմել է 662.4 հազ. դրամ,
բ) ՊՊԳ վարչության շնաբուծարանի շինարարական աշխատանքները դեռ չեն ավարտվել, իսկ ՊՊԳ վարչության հաշվեկշռում հաշվառված հովվաշները ժամանակավոր գտնվում են ՊՊԳՎ ծառայության վարչության շնավարժության բաժնում՝ Ջուղայի 1/9 հասցեում և հարակից բնակելի շենքերի բնակիչներից հաճախակի բողոք են ներկայացվում: Այդ իսկ պատճառով մինչև շինարարության ավարտը  անհրաժեշտություն է առաջացել վարձակալել ոչ բնակելի տարածք հովվաշների ժամանակավոր կացության համար: Այդ գծով նախատեսվում է 1290.0 հազ. դրամ, որը ուղղվելու է վեց ամսով 16 շան համար 107.5 քմ տարածք վարձակալելու համար՝ մեկ քառակուսին 2.0 հազար դրամ գումարով: Վարձակալվող տարացքից 32քմ ութ շան բների տարածքն է, յուրաքանչյուրում երկու շուն՝ մեկ բունը 4 (2X2) քմ, իսկ 75.5 քմ նախատեսված է որպես զբոսահրապարակ ((32+75.5) X 2000 X 6=1 290 000):
Բաժնի կողմից կուտակված պարտավորության մարման նպատակով, հաշվի առնելով այն հանագամանքը, որ ՀՀ ֆինանսների նախարարության կողմից նշված գումարի չափով 2017 թ-ի համար դրական եղրակացությունը առկա է, որպես գնում չհանդիսացող ծախս (ԳՉԾ) նախատեսվում է հոդվածում ներառել 662.4 հազ. դրամ:   

<<Գույքի և սարքավորումների վարձակալության>> ծառայությունների ձեռքբերումը նախատեսվում է իրականացնել մեկ անձից <<ՄԱ>> գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի  7-րդ տողը՝ անշարժ գույքի վարձակալություն:            
1.7. Ներքին գործուղումներ  (4221 հոդված)՝  64.2 դրամ: 

Նշված հոդվածով 2018 թ-ի համար նախատեսվող գումարը համեմատած 2017 թվականի ծրագրային 51.9 մլն. դրամի հետ ավելացել է 12.3 մլն դրամով կամ 23.7 %-ով: Ավելացումը հիմնականում պայմանավորված է Թումանյանի պահպանության բաժնի կողմից Այրում-Մասիս և Այրում-Կարմիր Բլուր ուղղություններով գնացքների ուղեկցման քանակների ավելացմամբ, որի արդյունքում 2017թ-ին արդեն իսկ յուրաքանչյուր ամիս գործուղումների մասով ծառայողների հանդեպ պարտավորությունները՝ գումարով 5.0 մլն դրամ հնարավոր չէ մարել՝ նախահաշվով նախատեսված գումարի ոչ բավարար լինելու պատճառով: Դրանով պայմանավորված նշված պարտավորությունը ներառված է 2018թ-ի նախահաշվում: 

 Գործուղման ծախսերի  փոխհատուցման  հաշվարկման համար հիմք են ընդունվել  ՀՀ  Կառավարության 29.12.2005 թ-ի <<Ծառայողական գործուղման մեկնած աշխատողների գործուղման ծախսերի հատուցման համար կատարվող վճարումների նվազագույն և առավելագույն չափերն ու վճարման օտարերկրյա պետություններ ուսման կամ ծառայության գործուղված Հայաստանի Հանրապետության պաշտպանության նախարարության համակարգի զինծառայողների և նրա ընտանիքի անդամների, օտարերկրյա պետությունում գործող դիվանագիտական ծառայության մարմին ծառայության մեկնող դիվանագետի և նրա ընտանիքի անդամների Հայաստանի Հանրապետությունից օտարերկրյա պետություն մեկնելու կամ օտարերկրյա պետությունից Հայաստանի Հանրապետություն վերադառնալու տրանսպորտային ծախսերի, ինչպես նաև օտարերկրյա պետությունում բնակելի տարածության վարձակալության համար դրամական փոխհատուցման կարգերն ու չափերը հաստատելու մասին>>  թիվ  2335-Ն որոշմամբ սահմանված նվազագույն ծախսերը՝ օրապահիկը 3000 դրամ, գիշերավարձը 5000 դրամ:

 Գործուղումների քանակը նախատեսվել է հիմք ընդունելով  ՀՀ ոստիկանության պետի 19.05.2006թ. <<ՀՀ ոստիկանության համակարգում ծառայողական գործուղումների կազմակերպման մասին>> թիվ 790-Ա հրամանը: Հոդվածում ընդգրկված  է   ՀՀ  ոստիկանության   շտաբի  և   ՊՊԳ  վարչության կազմած պլանով համակարգի առջև դրված ծառայողական խնդիրների կատարման,  մեթոդական   օգնության,  աշխատակիցների  որակավորման  բարձրացման  և վերապատրաստման  նպատակով իրականացվող գործուղումները, ինչպես նաև 24 ստորաբաժանումների պետերի, հաշվային աշխատողների և այլ ծառայողների ՊՊԳ վարչություն   ծառայական  նպատակներով  Երևան  քաղաք  գործուղման  ծախսերը:

  Գործուղման ծախսերի մեջ գերակշիռ մասը՝ 88 %-ը,  53.0 մլն դրամ գումարով,  բաժին է ընկնում  Թումանյանի պ/բ-ի ծառայողների կողմից ՀՀ տարածքում բեռնատար գնացքների վտանգավոր  բեռների ուղեկցմամբ պայմանավորված գործուղումներին:
1.8. Վարչական ծառայություններ (4231 հոդված)`  0.4 մլն.դրամ:

     Գումարը նախատեսվում է ստորաբաժանումների գործավարական և հաշվապահական փաստաթղթերի՝ 800 գործի, յուրաքանչյուրը 500-ական դրամով՝ կազմարարական  ծառայությունների համար: Այն 2017թ.-ի նկատմամբ փոփոխության չի ենթարկվել :
1.9. Համակարգչային ծառայություններ   (4232 հոդված)՝  1.0  մլն դրամ:
ՊՊԳ վարչության կադրերի և ԱՀՏԱ բաժնի կողմից շահագործվող <<Երևանի մաթեմատիկական մեքենաների գիտահետազոտական ինստիտուտ>> ՓԲԸ-ի կողմից ներդրված <<Կադրեր>> ծրագրի սպասարկման համար (սպասարկում իրականացվելու է վերջինիս կողմից) նախատեսվել է 1.0 մլն դրամ:

<<Կադրեր>> ծրագրի սպասարկման ծառայության ձեռքբերումը նախատեսվում է իրականացնել <<ՄԱ>> գնման ձևով՝ հիմք ընդունելով Գնումներ մասին ՀՀ օրենքի 23-րդ հոդվածի 1-ին կետի 1-ին մասը՝ այն է. գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ:
 1.10. Տեղեկատվական ծառայություններ (4234 հոդված)՝ 30.3 մլն դրամ, որը համեմատած  2017 թ-ի 29.1 մլն. դրամի հետ ավելացել է 1.2 մլն. դրամով կամ 4.1 %-ով:
 Նշված գումարից 14.0 մլն. դրամը նախատեսված է <<02>>  շաբաթաթերթի բաժանորդագրության համար, որի նպատակն է ամրապնդել ՊՊԳ վարչության և նրա ենթակա, ինչպես նաև ոստիկանության այլ ստորաբաժանումների ծառայողների կապը հասարակության հետ և նպաստել ոստիկանի պատշաճ կերպարի ձևավորմանը: Այդ նպատակով նախատեսվում է բաժանորդագրել 1872 բաժանորդ (տարեկան բաժանորդագրության գինը 7500 դրամ)` պահպանելով 2017 թվականի տարեկան բաժանորդագրության ծավալները : 

  Ոստիկանության գործունեության բնագավառում տարվող պետական քաղաքականությունը համակարգին առավել մատչելի դարձնելու, որդեգրած ռազմավարության հրապարակայնությունն ապահովելու, ՊՊԳՎ համակարգի կողմից մատուցվող ծառայությունները լուսաբանելու, հասարակության մեջ ոստիկանության նկատմամբ վստահությունն ամրապնդելու, պահպանվող նոր օբյեկտներ ներգրավվելու, ինչպես նաև հանցագործությունների կանխագելման նպատակով, նախատեսվել է նկարահանել և հեռուստատեսությամբ գովազդել 6 /վեց/ ուսուցողական տեսաֆիլմ՝ յուրաքանչյուրը 250.0 հազ. դրամ, ընդամենը 1.5 մլն. դրամ գումարի չափով:

ՀՀ ոստիկանության ՊՊԳՎ և ենթակա ստորաբաժանումների բնականոն աշխատանքը կազմակերպելու նպատակով  2018թ.-ին  14.8 մլն. դրամ նախատեսվում է  ուղղել   անհրաժեշտ տարբեր տեսակի և քանակի մատյանների և քարտերի ձեռքբերմանը: 
1.11. Ընդհանուր  բնույթի  այլ  ծառայություններ (4239 հոդված)՝ 4.5 մլն դրամ:

 ՊՊԳ վարչության ավտոմեքենաների լվացման ծառայությունների ձեռքբերման նպատակով նախատեսվում է  0.3 մլն. դրամ, իսկ ավտոմեքենաների գունագրաֆիկական ձևավորման  ծառայությությունների ձեռքբերմանը` 4.2 մլն. դրամ:    
1.12.Շենքերի և կառույցների  ընթացիկ նորոգում և   պահպանում  (4251 հոդված) –9.4 մլն դրամ :

Նախատեսվող հատկացումը համեմատած 2017թ-ի 4.8 մլն դրամի հետ, ավելի է 4.6 մլն դրամով կամ 95.8 %-ով: Ավելացումը պայմանավորված է ՀՀ ոստիկանության վարչական շենքի տանիքների ջրհորդանների և զագարների փոխարինման հանգամանքով, որոնք երկարամյա շահագործումից հետո մինչ օրս չեն վերանորոգվել: Ձմռան ընթացքում խողովակների սառցակալման պատճառով քայքայվել են խողովակների միացման կարերը: Ներկայումս անձրևաջրերի ժամանակ խողովակները չեն ծառայում իրենց նպատակին, ջուրը ամբողջությամբ հոսում է պատի վրայով՝ պատճառ հանդիսանալով շենքի պատերի քայքայմանը: Նշվածով պայմանավորված անհրաժեշտություն է առաջացել փոխարինել 800գ/մ ուղղանկյուն խողովակ` 100*140 չափի գունավոր 0,55 մմ հաստ. թիթեղից, տեղադրել 50 հատ ձագարներ, 45 հատ 50 աստիճանի անկյունակներ, 500 հատ ամրակախիչներ` իր ամրացման դետալներով, 35 հատ ուղղանկյուն ջրատար բադիկներ և այլն:Տվյալ աշխատանքների համար նախատեսվում է հատկացնել 6.4 մլն. դրամ: Տարբերությունը` 3.0 մլն. դրամը, ուղղվելու է ՊՊԳ վարչության վարչական շենքում և հարակից տարածքում առկա և առաջացող  վնասվածքները վերացնելու,  շենքի տանիքի մասնակի վերանորոգման, միջացքների, սանհանգույցների և ծորակների վերանորոգման համար անհրաժեշտ ապրանքների և նյութերի ձեռքբերումն է: 

      1.13. Մեքենաների և սարքավորումների ընթացիկ նորոգում և պահպանում (4252 հոդված)՝   23.1 մլն դրամ:
Նշված հոդվածով 2018 թ-ի համար նախատեսվող գումարը համեմատած 2017 թվականի 22.1 մլն դրամի  հետ ավելացել է   1.1 մլն դրամով կամ 5 %-ով:

19.3 մլն. դրամը նախատեսվում է ուղղել ավտոմեքենաների վերանորոգման համար, որը համեմատած 2017 թ-ի 14.0 մլն. դրամի հետ ավելացել է 5.3 մլն. դրամով կամ 37.8 %-ով: Ավելացումը պայմանավորված է ՊՊԳ վարչության ավտոպարկի արդիականացման  նպատակով 2017թ-ին ձեռք բերված 18 մեքենաների սպասարկման ծառայությունների ձեռքբերման հանգամանքով, որի գնումը նախատեսվում է իրականացնել <<ՄԱ>> գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 15-րդ տողը՝ այն է գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում (հիմք` 2017թ-ի հոկտեմբերի 5-ին կնքված  ՀՀ ԿԱՈ ՀԲՄ ԱՊՁԲ-ԱՎՏՈ/2017-3/ՊՊԳՎ/ՏՎ-1 ծածկագրով պայմանագիր): 
Եվս 14.0 մլն դրամը նախա​տեսված է ՊՊԳՎ ավտոտնտեսության հաշվեկշռում գտնվող թվով 122 միավոր ավտոմեքենաների վերանորոգման և տեխնիկական սպասարկման համար : Այվտոտնտեսության  122 միավոր ավտոմեքենաներից   80 միավորը  <<TOYOTA>>, <<Nissan>>, <<Hover Great Wall>>, <<SAMAND>> և այլ մակնիշի  արտասահմանյան արտադրության են և դրանց նորոգումը հնարավոր է միայն տեխնիկական  սպասարկում իրականացնող կազմակերպություններում: Հաշվի է առնվել նաև այն հանգամանքը, որ ավտոմեքենաներից  42-ը  1984-ից -2003թ. արտադրության են, 47-ը 2004-2007թ. 33-միավորը 2007-2014թ. արտադրության են, հաճախակի  պահանջվում է վերանորոգում և դրանց ընթացքում պահանջվող պահեստամասերի / շարժիչ, ընթացքային մասեր, փոխանցման տուփեր, արգելակման համակարգ/ փոխարինում: Միջին հաշվարկով յուրաքանչյուր միավոր ավտոմեքենայի համար հաշվարկված է  տարեկան 114.7 հազ. դրամ ծախս, 2017թ-ի 134.7 հազ. դրամի դիմաց:
  Գրասենյակային հաշվողական սարքերի պահպանման և վերանորոգման ծառայությունների ձեռքբերման համար  նախատեսվում է  2.5 մլն. դրամ, էլեկտրական սարքերի վերանորոգման և պահպանման ծառայությունների համար՝ 1.0 մլն. դրամ, <<Գազասպասարկման համակարգի տեխնիկական սպասարկման ծառայություններ>> և <<Հրշեջ անվտանգության մասնագիտացված ծառայություններ>>-ի ձեռքբերման համար՝ 0.3 մլն. դրամ: 

<<Գազասպասարկման համակարգի տեխնիկական սպասարկման ծառայություններ>> ծառայության ձեռքբերումը նախատեսվում է իրականացնել <<ՄԱ>> գնման ձևով՝ հիմք ընդունելով Գնումներ մասին ՀՀ օրենքի 23-րդ հոդվածի 1-ին կետի 1-ին մասը՝ այն է. գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ.
<<Հրշեջ անվտանգության մասնագիտացված ծառայություններ>> ծառայության ձեռքբերումը նախատեսվում է իրականացնել <<ՄԱ>> գնման ձևով՝ հիմք ընդունելով Գնումների մասին ՀՀ օրենքի 23-րդ հոդվածի 1-ին կետի 4-րդ մասը՝ այն է. գնման գինը չի գերազանցում գնումների բազային միավորը:
1.14. Գրասենյակային նյութեր և հագուստ  (4261 հոդված)՝   78.2 մլն դրամ:

  Նախատեսվող  գումարը, համեմատած 2017 թվականի 151.4 մլն դրամի հետ, նվազել է 73.2 մլն դրամով կամ 48.3 %-ով: 

Նշված գումարից 5.7 մլն դրամը նախատեսվել է ՊՊԳՎ և ենթակա ստորաբաժանումների համար գրասենյակային նյութերի և պարագաների (թուղթ, գրիչ, մատիտ, կրիչ և այլն) ձեռքբերման համար: 

  Համազգեստի գծով տարեկան պահանջարկը մասնակիորեն (33 %-ով) բավարարելու նպատակով 72.5 մլն դրամ նախատեսվում է հատկացնել ծառայողներին համազգեստով ապահովելու համար: 
1.15. Տրանսպորտային նյութեր (4264 հոդված)՝   239.0 մլն դրամ:
Սույն հոդվածով նախատեսվող ծախսը՝ համեմատած 2017 թ-ի 234.3 մլն դրամի հետ, ավելացել է 4.7 մլն դրամով կամ 2.0 %-ով : Հոդվածով նախատեսված ծախսերի ավելացումը պայմանավորված է վառելանույթի՝ ռեգուլյալ տեսակի բենզինի միավոր գնի ավելացմամբ 2017թ-ի միջին 322.5 դրամ միավոր գնի դիմաց 2018 թ-ին նախատեսվել է 420 դրամ՝ 97.5 դրամով ավելի, ինչպես նաև հեղուկացված նավթային գազի միավոր գնի ավելացմամբ 2017թ-ի 180 դրամի դիմաց 2018 թ-ին նախատեսվել է 200 դրամ՝ 20 դրամով ավելի:
Նախատեսվող ծախսերի հիմնական մասը՝ 88.4 %-ը, վառելանյութի ձեռքբերման ծախսերն են, որի հաշվարկները կատարվել են ՀՀ կառավարության 01.06.2005թ. թիվ 1001-Ն որոշմամբ հաստատված նորմաներին համապատասխան:
 Պլանավորվող տարում նախատեսվում է ձեռք բերել 441735լ  բենզին (2017թ-ի 509935լ-դիմաց)` ռեգուլյար 185.5 մլն. դրամ ընդհանուր գումարով՝ 2017թ-ի 169.4 մլն դրամի դիմաց: Հեղուկացված նավթային գազ 2018 թ-ին նախատեսվել է ձեռբերել 128600 լ գումարով  25.7 մլն. դրամ՝  2017թ-ի 16.4 մլն դրամի (91100խ/մ)դիմաց:

Տրանսպորտային այլ նյութերի և պահեստամասերի ձեռք բերման համար նախատեսվում է 27.8 մլն. դրամ:  

1.16. Առողջապահական և լաբորատոր  նյութեր (4266 հոդված) `  1.2 մլն դրամ (2017թ-ին` 0.7 մլն. դրամ):
  Ծախսերը նախատեսված են ՊՊԳ վարչության հաշվեկշռում հաշվառվող 33 միավոր (որից հինգը ֆիզիկական անձանց կողմից նվիրաբերվել է 2017թ-ին) և 2018թ-ին ձեռքբերվող ևս յոթ հովվաշների համար դեղորայքի և վիրակապային նյութերի(յոթ հովվաշան ծախսը նախատեսված է մայիս ամսից) ձեռքբերման համար:    

1.17. Կենցաղային և հանրային սննդի նյութեր  (4267 հոդված)`  20.1մլն դրամ:       
 Նախատեսվող գումարը 2017 թ-ի 16.2 մլն դրամ հատկացումների համեմատությամբ ավելացել է 3.9 մլն դրամով կամ 24.1 %-ով: Ավելացումը հիմնականում պայմանավորված է հովվաշների թվի, հետևաբար նաև դրանց սննդի ավելացման հանգամանքով:

1.18. Հատուկ նպատակային այլ նյութեր  (4269 հոդված)`  1.3 մլն դրամ:

 Նախատեսվող գումարը  համեմատած 2017 թվականի 4.5 մլն դրամի  հետ նվազել է 3.2 մլն դրամով կամ 71.1 %-ով: 

Ծառայողական վկայականների  ձեռքբերման  համար նախատեսվում է հատկացնել 0.7 մլն. դրամ, իսկ կառավարման կետի աշխատանքները կազմակերպելու նպատակով էլեկտրական սարքավորումներ և մալուխներ ձեռք բերելու համար՝ 0.6 մլն. դրամ :
      1.19. Այլ ընթացիկ դրամաշնորհներ (4639 հոդված)`    7.0 մլն. դրամ:

   Նախատեսվում է Հանրապետության ոստիկանության վետերանների և աշխատակիցների աջակցության <<Վահան>> բարեգործական հիմնադրամին հատկացնելու համար՝ կանոնադրությամբ սահմանված նպատակներով օգտագործելու նպատակով: Կանոնադրությամբ հիմնադրամի շահառուներ են հանդիսանում ոստիկանության կենսաթոշակառուները, ծառայողական պարտականությունները կատարելիս, ծառայության ընթացքում զոհված (մահացած) ոստիկանության ծառայողների ընտանիքների անդամները, ոստիկանության ծառայողները և նրանց ընտանիքների անդամները, ոստիկանությունը: 

1.20. Այլ նպաստներ բյուջեից    (4729 հոդված) ՝ 32.2 մլն դրամ:
Նախատեսվող գումարից 27.3 մլն դրամը ուղվելու է զինծառայողների երկարամյա ծառայության կենսաթոշակի անցնելու կամ զինվորական ծառայության մեջ գտնվելու սահմանային տարիքը լրանալու դեպքում 30 ծառայողի դրամական օգնությունները վճարելուն: 

Հաշվարկը կատարելիս հիմք է ընդունվել <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի 30.2-րդ հոդվածը և ՀՀ կառավարության 25.09.2014 թ-ի <<Հայաստանի Հանրապետության պաշտպանության, ազգային անվտանգության, ոստիկանության համակարգում զինվորական ծառայության պաշտոն զբաղեցողների, քրեակատարողական ծառայության և փրկարար ծառայության ծառայողների դրամական օգնություններ տալու կարգը, չափը և պայմանները սահմանելու մասին>> թիվ 1119-Ն որոշման 5-րդ հավելվածով սահմանված դրամական օգնության չափերը (Հավելված 10 ներկայացվում է գաղտնի գրությամբ) :

<<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի 30.2-րդ հոդվածի 8-րդ կետի համաձայն, այն է զինծառայողներին տարվա ընթացքում, սահմանված դեպքերում, մեկ անգամ տրվում է նաև դրամական օգնություն` պաշտոնային դրույքաչափի չափով, նախատեսվում է 5.0 մլն դրամ: Հաշվարկը կատարվել է հիմք ընդունելով 2017թ-ին  իրականացված վճարումների քանակը:  
1.21. Պարտադիր վճարներ (4823 հոդված)՝ 1.7 մլն. դրամ.  որից  

- 0.3 մլն. դրամը` որպես ավտոտրանսպորտային միջոցներից շրջակա միջավայր վնասակար նյութեր արտանետելու դիմաց վճարներ : Հաշվարկները կատարվել են հիմք ընդունելով <<Բնապահպանական վճարների դրույքաչափերի մասին>> ՀՀ օրենքի 2-րդ հոդվածի <<դ>> ենթակետով սահմանված դրույքաչափերը :

- 1.0 մլն. դրամը` 50.0 մլն. դրամի ժամկետանց դեբիտորական պարտքերի մարման նպատակով դատական հայցադիմումների ներկայացման համար (հիմք` <<ՀՀ Պետական տուրքի մասին>> օրենքի 9-րդ հոդվածի 1-ին մասի <<ա>> ենթակետ>>): 

- 0.4 մլն. դրամը` <<Աղբահանության և սանիտարական մաքրման մասին>> ՀՀ օրենքի 5-րդ հոդվածի համաձայն որպես պարտադիր վճար (նախատեսված է ՊՊԳՎ ստորաբաժանումների ընդհանուր` 53163 ք/մ զբաղեցրած տարածքի համար` մեկ քառակուսի մետրի համար 8 դրամ հաշվարկով):

         Կապիտալ ծախսեր
1.22. Շենքերի և շինությունների կապիտալ վերանորոգում   (5113 հոդված) - 1.7 մլն դրամ:

Հոդվածում նախատեսված է ՊՊԳ վարչության Երևան քաղաքի Զոհրապի փողոց 120 հասցեում նոր շնաբուծարանի շենքի կառուցման աշխատանքների  տեխնիկական հսկողության՝ 1.2 մլն դրամ և  հեղինակային հսկողության՝0.4 մլն դրամ  ծախսերի համար:
0.1 մլն. դրամ որպես գնում չհանդիսացող ծախս նախատեսվում է ՀՀ ոստիկանության և <<Սասունասար>> ՍՊԸ-ի միջև 07.12.2017 թ. կնքված  ՀՀ ԿԱ Ո ԳՀԾՁԲ-2017-ՇԱ/ՏՀ/1 պայմանագրի շրջանակում ստանձնած պարտավորությունը մարելու համար: 
1.23. Վարչական սարքավորումներ (5122 հոդված)՝  13.0 մլն դրամ:

Համեմատած 2017 թվականի 78.7 մլն. դրամի հետ նշված հոդվածով ծախսը նվազել է 65.7 մլն դրամով կամ 83.5 %-ով:

2017թ-ին Ֆիզիկական և ֆունկցիոնալ լրիվ մաշվածության պատճառով հետագա օգտագործման համար սահմանված կարգով ոչ պիտանի է  համարվել  և ՊՊԳՎ հաշվեկշռից  դուրս է գրվել 1326 միավոր, 52.0 մլն  դրամ գումարով գույք՝ համակարգչային տեխնիկա, սարքավորումներ և կապի միջոցներ: Դրանով պայմանավորված անհրաժեշտություն է առաջացել 2018թ-ին ձեռք բերել առնվազն 25 միավոր համակարգիչ, 6.0 մլն դրամ գումարով, որից 13-ը՝  օպերատիվ կառավարման կետի կահավորման համար:

Գրասենյակայն կահույք, ռադիոկայաններ, ձայնային ազդանշանների սարքեր և այլ վարչական սարքավորումներ ձեռքբերելու համար նախատեսվում է հատկացնել՝ 7.0 մլն. դրամ:
1.24. Աճեցվող ակտիվներ (5131 հոդված) –3.1 մլն դրամ
Երևան քաղաքում հասարակական կարգի ապահովման նպատակով իրականացնում են պարեկային ծառայություն: Վերջինիս պատշաճ կատարումը կազմակերպելու համար նախատեսվում է ձեռք բերել յոթ գերմանական հովվաշուն՝ յուրաքանչյուրը 450.0 հազ. դրամ արժեքվ: Միավոր գնի համար հիմք է ընդունվել ՊՊԳՎ շնավարժության բաժնի կողմից իրականացված հարցումների արդյունքում որոշված միջին գինը:
Գնումների անվանացանկով նախատեսված ապրանքանյութական արժեքների միավոր գների համար հիմք են հանդիսացել 2017 թ-ի նախահաշվային գները և ՀՀ ոստիկանության կողմից պետական բյուջեի հաշվին ապրանքանյութական արժեքների ձեռքբերման միավոր գները: 
1.25.  Նախագծահետազոտական ծախսեր (5134 հոդված) - 1.6 մլն. դրամ: Նախատեսվող գումարը ուղղվելու է  ՊՊԳ վարչության և ենթակա 4 ստորաբաժանումների վարչական շենքերի կապիտալ վերանորոգման աշխատանքների համար անհրաժեշտ նախագծանախահաշվային փաստաթղթերի ձեռքբերման ֆինանսավորմանը: Հարկ է նշել, որ տվյալ նախագծանախահաշվային փաստաթղթերի ձեռքբերման համար <<Գնումների մասին>> ՀՀ օրենքի 15-րդ հոդվածի 6-րդ մասի հիմքով արդեն իսկ հայտարարվել և կնքվել են համապատասխան պայմանագրերը :  
2)  ՀՀ ոստիկանության զորքեր  (ՈԶ).
ՀՀ կառավարության 2004թ.-ի ապրիլի 29-ի № 1008-Ն որոշման համաձայն ՀՀ ոստիկանության կողմից պետական պահպանության ենթակա կարևորագույն նշանակության օբյեկտների թվում է Հայկական ատոմային էլեկտրակայանը (ՀԱԷԿ): ՀԱԷԿ-ի պետական պահպանությունը և անվտանգության ապահովումը  իրականացվում է  պայմանագրային  հիմունքներով՝ ՀՀ ոստիկանության զորքերի հատուկ այդ նպատակով ստեղծված  պետական պահպանության և անվտանգության ապահովման  գումարտակի  միջոցով:

      ՀՀ կառավարության 22.01.2015թ.-ի № 25-Ն որոշմամբ հաստատված պայմանագրային հիմունքներով պահպանության և անվտանգության ապահովման ծառայությունների իրականացման տարեկան ծախսերի նորմատիվներին (սակագներին) համապատասխան ՀՀ ոստիկանության զորքերի և <<ՀԱԷԿ>> ՓԲԸ-ի միջև պետական պահպանության և անվտանգության ապահովման նպատակով կնքված համաձայնագրի համաձայն, ինչպես 2017 թ.-ին այնպես էլ  2018 թվականի համար  նախատեսվել է 404.4 մլն. դրամ եկամուտ (մուտք) :
      Տարեկան ծախսերը , ներառյալ տարեսկզբի 29.4 մլն. դրամ մնացորդը, նախատեսվում է սահմանել է 433.8 մլն. դրամի  չափով, որը  2017 թ-ի ծրագրային 423.4 մլն. դրամ   ցուցանիշից ավելի է 10.4 մլն. դրամով կամ 2.4 %-ով:
     Նշված հատկացումներից 391.9 մլն. դրամը կամ 90.3%-ը ուղղվում է ընթացիկ, իսկ 41.9 մլն. դրամը կամ 9.7%-ը` կապիտալ ծախսերի իրականացմանը: 

Ընթացիկ ծախսեր.

2.1 Աշխատողների  աշխատավարձեր, հավելավճարներ և պարգևավճարներ (հոդված 4111)`  310.6 մլն. դրամ:
 2017թ-ի նկատմամբ փոփոխություններ չկան: Այն  կազմում է ընթացիկ ծախսերի 79.3 %-ը: Հաշվարկները կատարվել են հիմք ընդունելով <<Պետական պաշտոններ զբաղեցնող անձանց վարձատրության մասին>> ՀՀ օրենքը և օրենքի կիրարկումն ապահովող ՀՀ կառավարության 2014 թվականի հուլիսի 3-ի  թիվ 670- Ն , թիվ 710-Ն  և թիվ 737-Ն որոշումները: Տեղեկանքը ՈԶ ծառայողների տարեկան միջին ցուցակային թվի և միջին ամսկան աշխատավարձերի վերաբերյալ ներկայացվում է առանձին գրությամբ:
     2.2. Ներկայացուցչական ծախսեր (հոդված 4237)` 2.0 մլն. դրամ (2017թ-ին՝ 3.0 մլն. դրամ): 

      Նախատեսվում է ուղղել ՀՀ ոստիկանության զորքերի  տարեդարձի  26  ամյակը  նշելու,  ինչպես  նաև  ՀՀ  ոստիկանության  տոնի (100 ամյակի)  և  տարեվերջի  միջոցառումներ  կազմակերպելու  համար: Նշված հոդվածում ներառված գնումները նախատեսվում են իրականացնել <<ՄԱ>> գնմանձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 10 տողը` ատվիրակությունների ընդունման, արտասահմանյան այցելությունների կազմակերպման նպատակով ապրանքների, աշխատանքների և ծառայությունների ձեռքբերում՝ բացառությամբ օդային փոխադրումների գործակալներից ավիատոմսերի ձեռքբերման:

     2.3 Շենքերի և կառույցների ընթացիկ նորոգում և պահպանում (հոդված 4251)՝ 3.9 մլն. դրամ (2017թ-ին՝ 4.8 մլն. դրամ), որը ուղղվելու է ՈԶ 1032 զորամասի մասնաշենքի լուսամուտների փախարինմանը, 1քմ.՝ 34.0 հազ. դրամ գնով:     
    2.4 Մեքենաների  և  սարքավորումներ ընթացիկ նորոգում և պահպանում (հոդված 4252)՝ 4.0 մլն. դրամ (2017թ-ին՝ 1.5 մլն. դրամ):

       Նշված հատկացումներից  3.0 մլն. դրամը նախատեսվում է  ավտոմեքենաների պահպանման և ընթացիկ սպասարկման  ծառայությունների, իսկ 1.0 մլն. դրամը՝ կապի  միջոցների և համակարգչային տեխնիկայի վերանորոգման, քարտրիջների վերալիցքավորման ծառայությունների ձեռքբերման համար  համար: 
     2.5 Գրասենյակային  նյութեր  և  հագուստ (հոդված 4261)՝  25.7 մլն. դրամ (2017թ-ին՝ 22.5 մլն. դրամ)

       Նախատեսվում է ձեռք բերել գնումների պլանով ներկայացվող  զինվորական  և  սպորտային  համազգեստ 25.1 մլն. դրամ ընդհանուր գումարով, ինչպես նաև գրասենյակային տարբեր նյութեր՝  0.6 մլն. դրամ գումարով: 
    2.6. Տրանսպորտային նյութեր (հոդված 4264)՝  17.3 մլն. դրամ (2017թ-ին՝ 6.1 մլն. դրամ):  

       Ավելացումը հիմնականում պայմանավորված է հատուկ տեխնիկայի համար թվով 16 անվադողերի ձեռքբերման  հանգամանքով: Նշված գումարով նախատեսվում է ձեռք բերել նաև գնումների պլանով նախատեսված յուղեր, քսայուղեր, տրանսպորտային  այլ  նյութեր և   պահեստամասեր:    
2.7 Առողջապահական և լաբարատոր նյութեր (հոդված 4266)՝ 0.3 մլն. դրամ: 

ՈԶ բժշկական ծառայությունը պատշաճ կազմակերպելու նպատակով նախատեսվում է ձեռք բերել արյան ճնշման չափման սարքեր, ջերմաչափեր և այլն:
    2.8 Կենցաղային և հանրային սննդի նյութեր (հոդված 4267)՝ 0.9 մլն. դրամ ( 2017թ-ին՝ 3.8 մլն. դրամ):

      Նախատեսվում է ձեռք բերել  ՀՀ ոստիկանության զորքերի զորամասերի կարիքների համար  անհրաժեշտ  մալուխներ:

   2.9.  Հատուկ նպատակային այլ  նյութեր (հոդված 4269)՝ 2.7 մլն. դրամ ( 2017թ-ի պլան 6.0 մլն. դրամ):

       ՀՀ ոստիկանության զորքերի ստորաբաժանումների ֆիզիկական պատրաստության գործընթացը արդյունավետ կազմակերպելու  նպատակով  2.1 մլն. դրամը ուղղվում է սպորտային  գույքի և հատուկ միջոցների ձեռք բերմանը: 
      Միաժամանակ, նախատեսվում է ձեռք բերել ՀՀ դրոշներ, մեդալներ և կրծքնշաններ:
     2.10. Այլ ընթացիկ դրամաշնորհներ (4639 հոդված)`  12.0 մլն. դրամ:
      Գումարը նախատեսվում է հատկացնել Հանրապետության ոստիկանության վետերանների և աշխատակիցների աջակցության <<Վահան>> բարեգործական հիմնադրամին՝ կանոնադրությամբ  սահմանված նպատակներով օգտագործելու համար: Կանոնադրությամբ հիմնադրամի շահառուներ են հանդիսանում ոստիկանության կենսաթոշակառուները, ծառայողական պարտականությունները կատարելիս, ծառայության ընթացքում զոհված (մահացած)  ոստիկանության ծառայողների ընտանիքների անդամները, ոստիկանության ծառայողները և նրանց ընտանիքների անդամները, ոստիկանությունը: 

     2.11. Այլ  նպաստներ  բյուջեից (4729 հոդված)`  12.4 մլն. դրամ:
         Նախատեսվում  է  ՀՀ ոստիկանության  զորքերի  թիվ  1043  զորամասի թվով 2 սպաներին  և թվով 17 ենթասպաների դրամական  միանվագ  օգնություն (արձակման  նպաստ)  վճարելու  համար:    
2.12. Պարտադիր վճարներ (4823 հոդված)`  0.1 մլն. դրամ: 
         Նախատեսվում է ավտոտրանսպորտային միջոցների շահագործման ընթացքում շրջակա միջավայր վնասակար նյութերի արտանետման դիմաց վճարների կատարման համար : Հաշվարկները կատարվել են հիմք ընդունելով <<Բնապահպանական վճարների դրույքաչափերի մասին>> ՀՀ օրենքը: 

 Կապիտալ ծախսեր
    2.13. Վարչական սարքավորումներ (5122 հոդված)՝  41.9 մլն. դրամ:
         Նախատեսվում է  ՈԶ զրահատեխնիկայի անձնակազմի համար անհրաժեշտ թվով 22 լրակազմ դյուրակիր   ռադիոկայան, 4.4 մլն. դրամ գումարով ձեռք բերման համար, իսկ տարբերությունը, գումարով 37.5 մլն. դրամ ուղղվում է ալկալիական  մարտկոցների, ռադիոկայանների, ականջակալների, 2 արդյունաբերական  սառնարանի, ինչպես նաև ՈԶ զորամասերի վարչական  շենքերի  և  տարացքի  անվտանգության  ապահովման  համար  տեսադիտարկման  և  տեսահսկման համակարգի, սպորտային  վարժասարքերի և գրասենյակային կահույքի  ձեռքբերմանը:
       Հարկ է նշել, որ սույն որոշման նախագծի հավելված 8-ում (գնումների պլանում) ներառված գնման առարկաների գնման գները որպես կանոն նախատեսվել են ոստիկանության տվյալ ստորաբաժանումների (ՊՊԳՎ և ՈԶ) 2016-2017 թթ.-ի ընթացքում  կնքված պայմանագրերով սահմանված գների   իսկ առանձին դեպքերում (բերնզին, դեղորայք, հատուկ հատուկ նշանակության ծանրաքարշ տեխնիկայի անվադողեր, մարտկոցներ)  շուկայական գների ուսումնասիրության հիման վրա :
3) Պետական պահպանության և անվտանգության ապահովման ՀՀ ոստիկանության այլ ստորաբաժանումների` քրեական հետախուզության գլխավոր վարչության համապատասխան ստորաբաժանման և Երևան քաղաքի վարչության կողմից պայմանագրային հիմունքներով իրականացվող պահպանության և անվտանգության ծառայությունների վճարներից մուտքերը 2018թ.-ի համար նախատեսվում է սահմանել 38.0 մլն. դրամ (2017թ-ին՝ 32.0 մլն. դրամ):
      Արտաբյուջետային հաշվի 2018թ.-ի մուտքերը ըստ առանձին ստորաբաժանումների հետևյալն է.

· Ոստիկանության Երևանի քաղաքային վարչություն` 30.0 մլն. դրամ:
· Ոստիկանության քրեական հետախուզության գլխավոր վարչության բաժանմունք`  8.0 մլն. դրամ:  

      Ոստիկանության տվյալ ստորաբաժանումների 2018թ.-ի արտաբյուջետային միջոցների ծախսերը ներառյալ տարեսկզբի 4.5 մլն. դրամ մնացորդը, նախատեսվում է սահմանել է 42.5 մլն. դրամ:  Նշված ծախսերը ուղղվում են քրեական հետախուզության գլխավոր վարչության համապատասխան ստորաբաժանման աշխատողների աշխատավարձի և Երևան քաղաքի վարչության աշխատակիցների պարգևավճարների (4111 հոդված) վճարմանը, որոնց հաշվարկները կատարվել են <<Պետական պաշտոններ զբաղեցնող անձանց վարձատրության մասին>> ՀՀ օրենքով և ՀՀ կառավարության համապատասխան որոշումներով սահմանված կարգով և չափերով: 
     3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ոստիկանության կողմից:

    4. Ակնկալվող արդյունքը
Հայաստանի Հանրապետության կառավարությանն առընթեր Հայաստանի Հանրապետության ոստիկանության «Հայաստանի Հանրապետության կառավարությանն առընթեր ոստիկանության ստորաբաժանումների կողմից Հայաստանի Հանրապետության անունից պայմանագրային հիմունքներով պահպանության և անվտանգության գծով իրականացվող ծառայությունների մատուցում» ծրագրի արտաբյուջետային հաշվի միջոցների ծախսման 2018 թվականի նախահաշվի հաստատումը և ՀՀ ոստիկանության տվյալ ստորաբաժանումների բնականոն գործունեության ապահովումը:
ՀՀ ոստիկանություն

